
M051 

條目： 

《優婆夷淨行法門經》 

內容： 

《優婆夷淨行法門經》二卷（14） 附北涼錄 

1、為毘舍佉說。舉本生。 

2、優婆夷淨行法門：十九淨行。十行法。應修應離五十八法（數目不合）。三大行。

四行進趣佛地。四法安住得觀；三十二觀集而不散。三十二不淨觀。七法菩薩住

世不得解脫。修三善行一切法滿。八大人念。 

3、菩薩修行：五十修學而得菩提。云何得如來六種（色）光明？三十二相？八十種

好。 

4、菩薩處胎初生，十六奇特。菩薩生時三十二瑞應。──出佛傳。 

1、三乘共法 

出處： 

1、為毘舍佉說。舉本生。 

※參見《優婆夷淨行法門經》卷 1〈修行品 1〉(CBETA, T14, no. 579, p. 951, b24-p. 

952, a7)。 

2、優婆夷淨行法門：十九淨行。 

※參見《優婆夷淨行法門經》卷 1〈修行品 1〉(CBETA, T14, no. 579, p. 952, a7-b14)： 

毘舍佉母白佛言：「善哉，世尊！如來大慈哀愍眾生，願為解說我當修行！」 

佛告毘舍佉：「汝等諦聽！我今為汝廣演分別優婆夷淨行法門。如是法者，乃是諸佛之

所護念，汝今應當精勤修學。毘舍佉！若善女人捨惡知識，親近善友，應供養者而供

養之，是則名為優婆夷淨行。 

「宿因所感處好國土，善安置身，亦名淨行。 

「供養父母，奉事夫主，瞻視兒息，亦名淨行。 

「勿於小罪而生輕想，所應作者次第作之，亦名淨行。 

「常樂布施，修習作法，愛念親友，亦名淨行。 



「遠離飲酒，不為眾惡，常修愛語，亦名淨行。 

「多聞技藝，善學威儀，研尋所聞，不令廢忘，亦名淨行。 

「恭敬尊重，少欲知足，受恩能報，亦名淨行。 

「不為八法之所動轉，顏貌怡悅，亦名淨行。 

「心不憂慼，常得安隱，若能如是一切無退眾務休息，亦名淨行。 

「能於善法不生懈怠，疾證無上解脫涅槃，亦名淨行。 

「忍辱隨語，樂見沙門，身行正直，猗於大蔭，亦名淨行。 

「能以智火燒滅煩惱，具足善法，勇猛無退，亦名淨行。 

「不毀謗人，不行杖楚，善護諸根，攝心不亂，亦名淨行。 

「直心不貪，常樂靜處，精勤修習，永無退轉，亦名淨行。 

「於菩提道進而不退，厭惡三界猶如死屍，深觀如此亦名淨行。 

「心常樂捨難捨之身，善能護持難持禁戒，樂修禪定而不散亂，亦名淨行。 

「無量眾生於菩提道而生退想，而我能進一切進者，而我不退，行住亦爾，是名淨

行。 

「一切眾生燒滅善根而我生之，人所樂生我今滅之，生死無極我得其邊，亦名淨

行。」 

十行法。 

※參見《優婆夷淨行法門經》卷 1〈修行品 1〉(CBETA, T14, no. 579, p. 952, b15-23)： 

毘舍佉母聞佛所說，歡喜踊躍，得未曾有，而白佛言：「世尊！優婆夷法門復有幾

行？」 

佛告毘舍佉：「有十行法汝應修學。何謂為十？一者、見慳貪過，樂修行施；二者、見

五根過，樂持禁戒；三者、見在家過，樂欲出家；四者、見疑惑過，樂修智慧；五

者、見懈怠過，樂勤精進；六者、見瞋恚過，樂行忍辱；七者、見妄語過，而樂忠

信；八者、見亂心過，常樂禪定；九者、見罪苦過，而樂慈悲；十者、見苦樂過，樂

行捨心。」 

應修應離五十八法（數目不合）。 

※參見《優婆夷淨行法門經》卷 1〈修行品 1〉(CBETA, T14, no. 579, p. 952, c6-23)： 

佛告毘舍佉：「有五十八法，應當修學，亦應遠離。何謂也？謂：離一切不淨之法，親



近淨法；應離惡法，親近善法；不應育養，不將養之；不應往處，勿往親近；所應往

者，即便應往；不應作者，終不妄作；所應作者，方便應作；非法求得，不應用之；

如法而得，應當受用；善調身心，常樂靜處；捨離欺誑，行於正語；厭離懶惰，樂行

精進；善攝諸根，不令放逸；先意謙敬，捨於貢高；常行忍辱，不生瞋恚；自不諍

訟，善和合眾；捨不覆藏，住於覆地；捨無義語，住於義語；捨於邪命，正命自活；

善能量身，受於飲食；不樂多求，住於少欲；捨於剛強，住調柔地；修習軟語，遠離

麁言；捨不安樂，住安樂處；捨不同見，共等類住；捨無問處，往諮問處；厭離三

界，住不樂三界；捨一切作，住無所作；捨於我見，修學空法。毘舍佉！此五十八初

法如是，汝應修行。」 

三大行。 

※參見《優婆夷淨行法門經》卷 1〈修行品 1〉」(CBETA, T14, no. 579, p. 953, a2-5)： 

佛說偈已，毘舍佉母心大歡喜，更增上問：「世尊！淨行法門復有幾種名為大行？」 

佛言：「有三大行，汝應修行。何者名三大行？一者、大信心；二者、大精進；三者、

大智慧。」 

四行進趣佛地。 

※參見《優婆夷淨行法門經》卷 1〈修行品 1〉(CBETA, T14, no. 579, p. 953, a21-26)： 

佛說偈已，毘舍佉母心生歡喜，更增上問：「世尊！優婆夷淨行法門，進趣佛地復有幾

行？」 

佛告毘舍佉：「更有四行而取佛地。何謂為四？一者、翹勤精進；二者、無惑智慧；三

者、逝定不退；四者、行慈利益眾生。毘舍佉！以此四法進趣佛地。」」 

四法安住得觀；三十二觀集而不散。 

※參見《優婆夷淨行法門經》卷 1〈修行品 1〉(CBETA, T14, no. 579, p. 953, b1-14)： 

佛說偈已，毘舍佉母心生歡喜，更增上問：「世尊！復於幾法安住得觀？云何法集無有

分散？初合法者復有幾事？」 

佛告毘舍佉：「於四法中安住得觀，謂慈、悲、喜、捨。其中法集無有分散，謂得聲聞

智、辟支佛智、薩婆若智、佛智。初合法者，有三十二觀法，所謂念佛、念法、念

僧、念戒、念施、念天、阿那念、般那念，觀滅想、觀身想、觀寂靜想，觀地、水、

火、風想，觀青、黃、赤、白想，觀虛空想、觀識處想、觀膖脹想、觀臭穢想、觀穿

漏想、觀爛壞想、觀處處分散想、觀骨肉縱橫想、觀骨濕想、觀白骨色想、觀一切無

常想、觀一切法無我想——是名三十二觀法。四無量心是名安住得觀；聲聞智、辟支

佛智、薩婆若智、佛智，是名法集無有分散。」 

三十二不淨觀。 



※參見《優婆夷淨行法門經》卷 1〈修行品 1〉(CBETA, T14, no. 579, p. 953, b18-26)： 

佛說偈已，毘舍佉母心大歡喜，更增上問：「世尊！於不淨法門云何心住，疾離煩惱，

通達六門？」 

佛告毘舍佉：「有三十二法門，於不淨中心所樂住，疾離煩惱，便通六門。何者三十二

法門？謂身中有髮、毛、爪、齒、皮、肉、筋、骨、肪、膏、髓、腦、心、腎、肝、

膽、大腸、小腸、脾、肺、肚、胃、膿、血、痰、汗、涕、唾、涎、淚、屎、尿不

淨。毘舍佉！是為三十二不淨之觀，令心樂住淨行法門，疾捨煩惱，得通六門。」 

七法菩薩住世不得解脫。 

※參見《優婆夷淨行法門經》卷 1〈修行品 1〉(CBETA, T14, no. 579, p. 953, c1-12)： 

佛說偈已，毘舍佉母心大歡喜，更增上問：「世尊！菩薩於淨行法門有幾戀著，住於世

間不得解脫？」 

佛告毘舍佉：「淨行法門，前諸菩薩有七縛著，住於世間。何謂為七？一者、若我得

度，世間未度，我欲度之；二者、若我得脫，世間未脫，我欲脫之；三者、若我已

覺，世間未覺，我欲覺之；四者、若我已調，世間未調，我欲調之；五者、若我已

安，世間未安，我欲安之；六者、若我成道，世間未道，我欲導之；七者、若我已得

涅槃，世間未得，我欲令其入於涅槃。毘舍佉！是為菩薩七種戀著，住於世間不得解

脫。」 

修三善行一切法滿。 

※參見《優婆夷淨行法門經》卷 1〈修行品 1〉(CBETA, T14, no. 579, p. 953, c19-p. 

954, a6)： 

爾時世尊說此偈已，毘舍佉母心大歡喜，更增上問：「世尊！淨行法門修幾善行一切法

滿？」 

佛言：「修三善行令一切法滿。何謂為三善行法？一者、身善行；二者、口善行；三

者、意善行。此三善行滿，令一切法滿，所謂得布施滿、得持戒滿、得出家滿、得智

慧滿、得精進滿、得忍辱滿、得真實滿、得誓願滿、得慈悲喜捨滿、得四思滿、得四

定滿、得四神足滿、得五根滿、得五力滿、得七菩提滿、得八正道滿、得九智滿、得

十力智滿、得須陀洹道智滿、得須陀洹果智滿、得斯陀含道智滿、得斯陀含果智滿、

得阿那含道智滿、得阿那含果智滿、得阿羅漢道智滿、得阿羅漢果智滿、得四智滿。

所謂法智、未知智、名字智、他心智滿，得盡智滿、得無生智滿、得雙神力滿、得大

慈三昧智滿、得一切智滿、得無礙智滿。毘舍佉！是名修三善行滿，令一切法滿。」 

八大人念。 

※參見《優婆夷淨行法門經》卷 1〈修行品 1〉」(CBETA, T14, no. 579, p. 954, a9-15)： 



佛說偈已，毘舍佉母心大歡喜，更增上問：「世尊！淨行法門有幾大人念？」 

佛言：「有八大人念。何謂為八？一者、少欲非不少欲；二者、知足非不知足；三者、

寂靜非不寂靜；四者、遠離非不遠離；五者、精進非不精進；六者、禪定非不禪定；

七者、智慧非不智慧；八者、無礙非不無礙。毘舍佉！是名八大人念。」 

3、菩薩修行：五十修學而得菩提。 

※參見《優婆夷淨行法門經》卷 1〈修學品 2〉(CBETA, T14, no. 579, p. 954, a21-

b12)： 

佛說偈已，毘舍佉母心大歡喜，更增上問：「世尊！初學菩薩於淨行法門，云何修學而

得菩提？」 

佛言：「初學菩薩有五十修學而得菩提。何者五十？所謂深入法性，不捨不減，不墮不

退，修學捨心、修學多聞、修學威儀、修學降伏眾魔、修學光明、修學佛相好、修學

禁戒、修學三昧、修學波若、修學大波若、修學善行、修學大善行、修學色相、修學

無二語、修學如意足、修學上如意足、修學大如意足、修學妙如意足、修學意行、修

學已意行、修學大意行、修學佛所王領、修學自在、修學佛心相、修學滿心相、修學

神通、修學大神通、修學真實、修學王領正法令得久住、修學至極處、修學佛剎土、

修學佛壽命、修學菩提樹、修學蓮華、修學佛說法、修學大法輪、修學轉法輪、修學

善知識、修學不捨眾生、修學手圓滿、修學劫波樹衣、修學師子座、修學右脇臥床、

修學佛所食味、修學毘羶闍、修學如來水相。毘舍佉！是為五十學法，初行菩薩應當

修學深入，不捨不減，不墮不退，汝應當知！」 

云何得如來六種（色）光明？ 

※參見《優婆夷淨行法門經》卷 1〈修學品 2〉(CBETA, T14, no. 579, p. 954, b17-

c11)： 

爾時世尊說此偈已，毘舍佉母心大歡喜，更增上問：「世尊！如來有幾光明，初學菩薩

云何修行？」 

佛告毘舍佉：「如來有六種光明。何謂為六？一者、青光；二者、黃光；三者、赤光；

四者、白光；五者、紅光；六者、光色照明。毘舍佉！是名如來六種光明。初學菩薩

云何修行，得此光明？毘舍佉！菩薩為得青光明故，恒以青華、青塗香末香、青㲲、

青寶，而以供養，若入禪定常觀青色，作已而願當來之世願得青光。云何菩薩修學黃

光？恒以黃華、黃塗香末香、黃㲲、黃寶，而以供養，若入禪定常觀黃色，作已而願

當來之世願得黃光。云何菩薩修學赤光？恒以赤華、赤塗香末香、赤㲲、赤寶，而以

供養，若入禪定常觀赤色，作已而願當來之世願得赤光。云何菩薩修學白光？恒以白

華、白塗香末香、白㲲、白寶，而以供養，若入禪定常觀白色，作已而願當來之世願

得白光。云何菩薩修學紅光？恒以紅華、紅塗香末香、紅㲲、紅寶，而以供養，若入

禪定常觀紅色，作已而願當來之世願得紅光。云何菩薩修學光色照明？恒以光明華、



光明塗香末香、光明㲲、光明寶，而以供養，若入禪定常觀光明，作已而願當來之世

願得光明照曜。毘舍佉！是名菩薩修學如來六種光明。」 

三十二相？ 

※參見《優婆夷淨行法門經》卷 1〈修學品 2〉(CBETA, T14, no. 579, p. 954, c18-p. 

955, a8)： 

佛說偈已，毘舍佉母心大歡喜，更增上問：「世尊！大人之相凡有幾種，初學菩薩云何

修學？」 

佛言：「大人之相有三十二，菩薩所修有二十行，與大人相合，得成二道，無有餘也。

何謂二道？若在家者，得作轉輪聖王，王四天下，降伏諸國，七寶隨從：一、金輪

寶，二、白象寶，三、白馬寶，四、摩尼寶，五、玉女寶，六、藏臣寶，七、主兵

寶，復有千子勇健威猛，能伏怨敵，盡大海際，以法降伏，不用兵仗。若出家者，得

成為佛，天上、人中最尊第一，具三十二大人之相。何者三十二相？所謂：身黃金

色、圓光一尋猶如融金、梵身方直、項後日光、頂有肉髻、其髮紺青、佛身圓滿如尼

俱律樹、眉間毫相如兜羅綿、上下俱眴、目睫紺青、舌能覆面、梵音八種如迦陵頻伽

聲、口四十齒、齒白齊密、師子頰、皮膚細薄不受塵垢、一一孔一毛生、紺色細軟、

皆起右旋、師子臆、胸有卍字、七合處滿、手足合鞔網、指纖長、手內外握、立手過

膝、陰馬藏、脚𦟛直、鹿腨腸、奩底相、千輻輪、足跟長，是名三十二大人之相

身。」 

八十種好。 

※參見《優婆夷淨行法門經》卷 2〈修學品 2〉(CBETA, T14, no. 579, p. 960, a23-c1)。 

4、菩薩處胎初生，十六奇特。 

※參見《優婆夷淨行法門經》卷 2〈瑞應品 3〉(CBETA, T14, no. 579, p. 960, c15-p. 

961, b8)： 

爾時世尊說此偈已，毘舍佉母歡喜踊躍，而白佛言：「世尊！菩薩處胎初生之時，有幾

奇特、微妙之相現於世間？」 

佛告毘舍佉：「菩薩生時有十六種奇特瑞相。何謂十六種相？所謂菩薩捨兜率天身，憶

念分明而處母胎，是為一未曾有奇特之法。 

「菩薩捨天身已處胎之時，自然光明照於世間，世界中間幽冥之處，日月星光所不能

照，悉皆大明，其中眾生各得相見，咸作是言：『此中云何忽生眾生，一切世間梵、

魔、沙門、婆羅門，所有光明無能及者！』又復三千大千世界六種震動，諸須彌山震

動不停，是為二未曾有奇特之法。 

「菩薩處胎，有四天子執持威儀，四方侍衛守護菩薩及菩薩母，不令世間人、非人等



之所惱害，是為三未曾有奇特之法。 

「菩薩處胎，能令其母自然持戒，不殺、盜、婬、妄語、飲酒，是為四未曾有奇特之

法。 

「菩薩處胎，其母清淨無有欲心，外人見之亦不生染，是為五未曾有奇特之法。 

「菩薩處胎，常令其母大得利養，色、香、味、觸自然而至，是為六未曾有奇特之

法。 

「菩薩處胎，母常安樂，無諸疾病、飢渴、寒熱、疲極之患，菩薩亦然。菩薩胎中母

常見之，譬如真摩尼毘琉羅寶，八楞清淨，內外明徹，一切具足，以五色縷而以貫

之，明眼之人執在手中，見珠八楞及五色縷，青、黃、赤、白了了分明。菩薩處胎亦

復如是，母見其身、頭、目、手、足一切身分，悉皆無有障礙，是為七未曾有奇特之

法。 

「毘舍佉！菩薩生七日已，其母命終生兜率天，受天快樂，是為八未曾有奇特之法。 

「凡人受胎或九月日，或至十月而便產生；菩薩不爾，要滿十月然後乃生，是為九未

曾有奇特之法。 

「世間女人臨欲產時，身體苦痛，或坐或臥不安其所，然後乃生。菩薩生時其母安

樂，無諸疾惱，歡喜遊戲，舉手立生，是為十未曾有奇特之法。 

「菩薩出胎天人承接，後為世人之所捧持，是為十一奇特之法。 

「世人受已，有四天子捧接、敬受，置於母前，心大歡喜，俱發聲言：『善哉，夫人！

生大威德勇健之子。』是為十二奇特之法。 

「菩薩初生無有水血及以胎膜諸不淨物，其身清淨如摩尼珠，以加私國㲲而以裹之，

不相染著。何以故？彼此淨故。菩薩初生亦復如是，清淨無染如摩尼珠，其母鮮淨亦

如彼㲲，是為十三奇特之法。 

「菩薩生時，於虛空中自然而有二飛流水：一、冷，二、暖，浴菩薩身，是為十四奇

特之法。 

「菩薩生已北行七步，爾時空中自然白傘覆菩薩身，行七步已遍觀十方，發師子吼，

唱如是言：『一切世間，唯我為上，天、人中尊，我為最大，從此生盡，無復後生！』

是為十五奇特之法。 

「菩薩生時於三千大千世界，一切眾生蠕動之類皆大歡喜，是為十六奇特之法。 

「毘舍佉！是名如來處胎初生有十六種奇特之法。」 

菩薩生時三十二瑞應。──出佛傳。 



※參見《優婆夷淨行法門經》卷 2〈瑞應品 3〉(CBETA, T14, no. 579, p. 961, b16-

c12)： 

爾時世尊說此偈已，毘舍佉母心大歡喜，更增上問：「世尊！菩薩生時，有幾瑞相一時

俱現？」 

佛告毘舍佉：「菩薩生時，有三十二瑞相一時俱現。何謂三十二瑞？一者、三千大千世

界地大震動，自然大明光照世界；二者、一切樂器自然音樂；三者、不鼓自鳴；四

者、一切疾病自然除愈；五者、一切繫縛自然解脫；六者、一切冤家生慈悲心；七

者、生盲得眼，能見諸色；八者、生聾得耳，能聞音聲；九者、生跛能行，隨意遊

戲；十者、生狂得念，憶想分明；十一者、瘖瘂能言；十二者、乘船漂落還得本處；

十三者、地及虛空所有七寶自然光明；十四者、眾川萬流停住不行；十五者、一切飛

鳥有翅之屬歡喜而住；十六者、風不動搖，一切寂然；十七者、一切眾生相噉食者皆

生慈心；十八者、一切諸天還其宮殿喜笑快樂；十九者、阿鼻地獄猛火自滅；二十

者、飢得飽滿；二十一者、一切餓鬼無有渴乏；二十二者、於四天下普興大雲等注大

雨；二十三者、月光明曜；二十四者、眾星晝現；二十五者、日盛清明；二十六者、

一切華樹即便生華；二十七者、一切果樹自然成果；二十八者、三千大千世界出大天

香，無有臭穢；二十九者、菩薩生時即行七步；三十者、虛空白傘自然蔭覆；三十一

者、行七步已顧視十方；三十二者、作師子吼。毘舍佉！是名菩薩初生之時三十二法

一時俱現。」 

條目： 

《處處經》 

內容： 

《佛說處處經》（17） 安世高譯 

1、「佛本行共學道者，有八十億一萬人，皆求菩薩道，惟有兩人得道耳」（一七．524

下） 

2、退大取小證果，後悔而無及（一七．525 上） 

3、舍利弗為淫女治道所逼。（一七．525 下）──他作阿難事。 

4、八大人念。──「即得菩薩」。（一七．526 中） 

5、「空都無所著，是應菩薩行。……得無所從生法忍。」（一七．527 上）  一切皆

空（一七．528 中） 

1、集阿含經及僧團傳說所成，然間雜大乘意。 

出處： 



1、「佛本行共學道者，有八十億一萬人，皆求菩薩道，惟有兩人得道耳」（一七．524

下） 

※參見《佛說處處經》卷 1 (CBETA, T17, no. 730, p. 524, c5-16)： 

佛度世去後，諸阿羅漢共責數阿難：「佛在世時欲得水，何以故不與？十方一切皆當從

佛解脫，汝何以不留佛，莫令般泥洹？佛欲行四神足，止住一劫，亦可百劫，亦可千

劫，汝何不勸佛行四神足？」阿難言：「如卿語，佛為不得自在耶，當須我言？設使止

住一劫在世間，彌勒當那得來下作佛？佛本行共學道者有八十億萬人，皆求菩薩道，

唯有兩人得道耳：一者釋迦文；二者彌勒，其餘人有得阿羅漢辟支佛者。佛忍辱過於

地，心軟過於水，意堅過於須彌山，功德過於海水，智慧過於虛空，以是故前得佛

耳！」 

2、退大取小證果，後悔而無及（一七．525 上） 

※參見《佛說處處經》卷 1  (CBETA, T17, no. 730, p. 525, a7-17)： 

「佛說生死懃苦三惡道事，有黠人意解，便取阿羅漢，雖作阿羅漢，於中最尊。所以

者何？用前世行菩薩道五百劫，有慈心欲度十方人故，雖得阿羅漢智慧，能曉方俗

語。初為阿羅漢時，不能自覺前世為菩薩，佛便說佛功德，復為說阿羅漢功德，爾乃

知佛功德大，便自悔欲轉意取佛。」 

佛言：「已得阿羅漢道，不可復得轉，便自悔言：『我何愚癡正取阿羅漢道？』佛便為

解意：『汝智勝餘阿羅漢，智慧不及佛。阿羅漢自斷苦不斷他人苦，佛本行自斷苦亦斷

他人苦，是故不相及。』」 

3、舍利弗為淫女治道所逼。（一七．525 下）──他作阿難事。 

※參見《佛說處處經》卷 1 (CBETA, T17, no. 730, p. 525, c20-25)： 

「佛遣舍利弗行分衛過婬女家，女便閉門作治道，謂舍利弗言：『汝不與我共婬者，當

入是大火中。』舍利弗報言：『寧入是火中，不與汝共婬，婬使人墮惡道無有出時。』

天便來下救之。佛言：『人但不能守戒，若能守者，終不憂為邪道所中。』」 

4、八大人念。──「即得菩薩」。（一七．526 中） 

※參見《佛說處處經》卷 1 (CBETA, T17, no. 730, p. 526, b4-14)： 

佛弟子阿那律、難提、金毘羅三人共坐，自思惟七事：一者、少欲得道，多欲不得

道；二者、知足得道，不知足不得道；三者、精進得道，不精進不得道；四者、守六

衰使不起得道，不守六衰，放使起者不得道；五者、自護得道，不自護不得道；六

者、守意得道，不守意不得道；七者、智慧得道，不智慧不得道；共思惟七事。時去

佛六十里。佛時坐禪，即知三人所念，便移意往坐三人前言：「善哉！善哉！我復語汝

一事：不念家欲得道、念家欲不得道。」於是三人歡喜，即得菩薩。 



5、「空都無所著，是應菩薩行。……得無所從生法忍。」（一七．527 上）  一切皆

空（一七．528 中） 

※參見《佛說處處經》卷 1 (CBETA, T17, no. 730, p. 527, a18-23)： 

佛言：「比丘入人舍中，當如手在空中無所罣礙，意亦無所著，耳聞可意是為著，聞不

可意是為著。」有一比丘白佛：「可以不可皆著，當云何得道？」佛言：「比丘意解，

空都無所著，是應菩薩行。」諸比丘聞此語，皆歡喜踊躍，即得無所從生法忍。」 

條目： 

《未曾有因緣經》 

內容： 

《佛說未曾有因緣經》二卷（17） 蕭齊曇景譯 

1、佛度羅雲為沙彌，不樂聽法。波斯匿王等來，聽聲聞不耐久坐。 

2、佛舉野干為帝釋等說法本生──授十善法。（三心戒難持）六波羅蜜、四無量心

（十波羅蜜法施，展轉教化。） 

出處： 

1、佛度羅雲為沙彌，不樂聽法。 

※參見《佛說未曾有因緣經》卷 1 (CBETA, T17, no. 754, p. 576, b14-18)： 

佛使阿難剃羅睺頭及其五十諸公王子，悉令出家。命舍利弗為其和上，大目犍連作阿

闍梨，授十戒法，便為沙彌。羅睺幼稚，習樂傲慢，耽著嬉戲，不樂聽法。佛數告

勅，恒不從用，非可如何。 

波斯匿王等來，聽聲聞不耐久坐。 

※參見《佛說未曾有因緣經》卷 1 (CBETA, T17, no. 754, p. 576, b18-27)： 

爾時，舍衛國波斯匿王聞佛子羅睺出家為沙彌，與其群臣、夫人、太子、後宮采女、

婆羅門、居士，恭敬圍繞，於其晨朝來詣佛所，禮拜問訊，并看佛子羅睺沙彌，各一

面坐，佛為說法。王及群臣憍傲習樂，不堪苦坐聽佛說法，辭退欲還。爾時世尊知王

始悟、信根未立，將欲開悟王及群臣，為利益故，告阿難曰：「汝可往召沙彌羅雲及其

眷屬，悉皆令集聽佛說法。」阿難往召，須臾皆集。 

2、佛舉野干為帝釋等說法本生──授十善法。 

※參見《佛說未曾有因緣經》卷 1 (CBETA, T17, no. 754, p. 579, a24-b4)： 

「於時天帝說是語已，八萬諸天咸然起立，正服修敬，長跪合掌白野干曰：『願尊垂愍



授十善法，多所饒益利安眾生，亦令和上功德轉增。』答曰：『善哉，宜知是時。』告

天帝曰：『受戒之法，先當懺悔，淨身口意。何謂身業？殺、盜、邪婬。何謂口業？妄

言、兩舌、惡口、綺語。何謂意業？嫉妬、瞋恚、憍慢邪見，是為十事。禁身口意

業，不犯眾惡，名為十善。恣身口意，造眾惡業，名為十惡。一心丹誠悔除十惡，十

惡滅故身口意淨，三業淨故名為十善。』」 

（三心戒難持）六波羅蜜、四無量心（十波羅蜜法施，展轉教化。） 

※參見《佛說未曾有因緣經》卷 1  (CBETA, T17, no. 754, p. 579, b26-c2)： 

「天帝白曰：『如尊所說，人行十善，心道三戒難為護持，天人亦爾，嫉妬、瞋恚、憍

慢邪見，如是等心未曾不有，云何福報勝世人耶？』野干答曰：『天人雖有，不同世

人。所以者何？天人福德，苦少樂多，煩惱心輕；世人薄福，樂少苦多，煩惱心

重。』」 

※參見《佛說未曾有因緣經》卷 1 (CBETA, T17, no. 754, p. 579, c28-p. 580, a3)： 

「天帝問曰：『如尊教者，三十七品其義弘深，非是麁懷卒能得了，云何得入菩薩道

行？』野干答曰：『曾聞師說，修菩薩道者先以方便調伏諸根。何謂方便？謂六波羅

蜜、四無量心，是名方便調伏諸根。』」 

 


